
STRATEGIJA EU ZA DUNAVSKU REGIJU 

Strategija EU za Dunavsku regiju ( EUSDR) 

druga je makroregionalna strategija 

EU usvojena od strane Evropske komisije 

2010. godine i odobrena od strane Evropskog 

Vijeća 2011. godine. 

Strategija okuplja 14 zemalja koje se nalaze duž 

rijeke Dunav i obuhvaća oblast gdje živi 112 miliona 
ljudi, to jest, jedna petina populacije EU.

9 država članica EU: Austrija, Bugarska, Češka 

Republika, Hrvatska, Njemačka (Baden Virtemberg, 

Bavarija), Mađarska, Slovačka Republika, Slovenija 

i Rumunija.

5 zemalja koje nisu u EU: Bosna i Hercegovina, 

Moldavija, Crna Gora, Srbija i Ukrajina ( Odesa, 

Ivano-Frankivsk, Černivci i Zakarpatija).

Strategija ima fokus na četiri stupa, a u okviru 
svakog stupa se u konkretnim akcijama saradnje 
preciziraju prioritetne oblasti:

POVEZIVANJE REGIJE:
■ Unapređenje mobilnosti i transportnih veza
■ Podsticanje održivije energije
■ Promoviranje kulture i turizma

ZAŠTITA OKOLIŠA:
■ Obnova i održavanje kvaliteta vode
■ Upravljanje rizicima po okoliš
■ Očuvanje biodiverziteta, pejzaža i kvaliteta zraka i tla

IZGRADNJA PROSPERITETA:
■ Razvijanje Društva znanja
■ Podupiranje konkurentnosti poduzeća
■ Ulaganja u ljude i vještine

JAČANJE U REGIJI:
■ Intenziviranje institucionalnih kapaciteta i saradnje
■  Zajednički rad na promoviranju sigurnosti i rješavanju 

organiziranog i teškog kriminala

   JESTE LI ZNALI?
■  Dunav (2860 km) je najveća međunarodna rijeka na svijetu 

koja prolazi kroz 10 zemalja i pruža se u 19 zemalja, 
a najveći dio sliva Dunava pripada Rumuniji (približno 29 %).

■  Delta Dunava najveća je prirodna evropska močvara 
i trstište, a tu se nalazi i najveća kolonija pelikana van Afrike 
(2500 parova pelikana svakog proljeća dolazi na deltu 
Dunava da bi se razmnožavali)1. 

■  Regija Dunava uključuje najuspješnije ali i neke od 
najsiromašnijih regija u EU, s tim da je BDP po glavi 
stanovnika u 2015. najbogatije regije nekih šest puta veći 
od onog najsiromašnijeg. Taj jaz je čak i veći ako se poredi 
sa zemljama koje nisu članice EU2.

1) Izvor: WWF Global, UNESCO
2)  Izvor: Eurostat:  

http://ec.europa.eu/eurostat/news/themes-in-the-spotlight/regional-gdp

DO SADA POSTIGNUTI REZULTATI 
Šest godina od provedbe, EUSDR je pokazala da Strategija 
donosi plodove. Zahvaljujući Strategiji, ili je započeto ili je 
dodatno razvijeno nekoliko novih važnih makroregionalnih 
projekata (npr. u oblastima plovnosti i klimatskih promjena). 
Okupljanjem različitih interesnih strana sa različitih nivoa, 
EUSDR je dala doprinos poboljšanju kulture saradnje i pomogla 
u razvoju multikulturnog dijaloga. Ona je pomogla i u jačanju 
koordinacije i razvoju sinergija između politika i institucija 
na nacionalnom nivou, te podržala intenziviranu tematsku 
saradnju sa zemljama koje nisu članice EU, te između 
postojećih međunarodnih organizacija u regiji.

NEKI OD KONKRETNIH PRIMJERA SU  SLJEDEĆI: 

■  Koordiniranim upravljanjem rizicima kroz projekte 
 poput SEERISK-a značajno se smanjuje rizik od 
oštećenja od poplava

■  Uska grla u plovnosti na Dunavu uklanjaju se, 
a unaprjeđuje se sigurnost u plovidbi njime putem 
projekata poput FAIRWAY i DARIF – Forum za 
rijeku Dunav;

■  Kulturni dijalog i aktivno učešće mladih u civilnom 
društvu u regiji Dunava podstiču se projektima poput 
Jačanje mladih - Povezivanje Evrope.

DODATNE INFORMACIJE
https://www.danube-region.eu/

Strategija za Dunavsku regiju: Priče o uspjehu:  
http://europa.eu/!JM99Nm

